
Vendim i Këshillit të Mediave të Shkruara të Kosovës ndaj 

ankesës së Ministrisë së Shëndetësisë - Arben Vitia kundër 

gazetës online Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Ministrisë së 

Shëndetësisë - Arben Vitia kundër gazetës online Insajderi 

lidhur me artikullin e publikuar me titull “Mbi 5 milionë 

euro tenderë - kjo është kompania që dikur punonte ministri 

Vitia e sot fiton tenderë aty” , dhe mori këtë: 

 

 

 

 

 

                      V E N D I M  

  

 

 

- Ankesa miratohet pjesërisht. 
 

 

 



A R S Y E T I M I 

 

 

Ankesa ka të bëjë me një shkrim të botuar në media, në të 

cilin pretendohet se me ndikim ministri i ka dhënë tender 

kompanisë në të cilën më parë ka punuar. Ankuesi pretendon se 

titulli i shkrimit dhe më pas brendësia e shkrimit janë në 

shpërputhje totale dhe se asnjëherë nuk është marr prononcimi 

i tij në lidhje me këtë çështje, me çka bie kundërshtim me 

Kodin e mediave duke shkelur Kreun II (Raportimi i së 

vërtetës) pika 1 dhe 5 dhe Kreun IV (E drejta për t‘u 

përgjigjur) pika 3 e Kodit të mediave.   

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është pjesërisht e bazuar.  

 

Media ka përmbushur standardet e raportimit të së vërtetës, 

kjo pasi që në shkrim ka treguar për tenderin në fjalë dhe 

për periudhën se kur është dhënë tenderi dhe tenderët 

milionësh të ministrisë që përfolën në titullin e shkrimit. 

Normalisht që titujt e tillë janë në kufinjët e raportimit të 

së vërtetës, por që nuk mund të cilësohen si të tillë 

përderisa ka fakte brenda shkrimit që e dëshmojnë atë që 

thuhet në titull. Po ashtu edhe pjesa e brendshme e shkrimit 

është një elaborim i gjerësishëm i fakteve dhe të dhënave 

ndër vite. Andaj ankuesi nuk ka mundur që me asnjë provë të 

dëshmojë të kundërtën e asaj që është raportuar.  

 

Në lidhje me pikën e dytë të ankesës, apo mos dhënien e 

mundësisë për t‘u përgjigjur, konsiderojmë se media ka 

dështuar që të kontaktojë ankuesin në lidhje me pretendimet 

e shkrimit me çka konsiderojmë që është bërë shkelje të Kodit 

të mediave, përkatësisht Kreut IV (E drejta për t‘u 

përgjigjur).  

 

 

KMShK vendosi si në dispozitivin e këtij vendimi.  



Këshilli i Mediave të Shkruara të Kosovës 


